
TIITA TIHIKi XAPA KE MITIYUWEWIENI MAYE’UTSE
KWINITIARIKA MIKAYEHANENIKI, MITIYUXIAMAYAKAKT,
MITIYUKWETATIARIEKAKI META MIYUKATEUKUK}
‘UKARI, ‘UKITSI, YA YIKIPITA MEMITEYUKUHIAWE
WANAANAIMARIKA WARARAKARA HAURIWEKAMEPA.

Xapa Ke Mitiyuwewieni maye’utse kwinitiarika mikayehaneniki,
mitiyuxiamayakaki, mitiyukwetatiariekaki meta miyukateukuki ‘ukari,
‘ukitsi ya yikipita memiteyukuhiawe wanaanaimarika Wararakara
Hauriwekamepa manuhane, miiki ‘uuximayatsikayari teputsuutia
yeiyaritsie timieme mitiyupataki kwinitiarika minetiaki ‘ukari, ‘ukitsi
ya yikipita memiteyukuhiawe meminaanaimarieki tahauriwekamepa.
Miiki ‘iitsikapa niukiya peutini'i meta mipai pireuyukukwewie kename
tinakemi ‘ayuyexeiyati yuta’'uuximayata.

‘Aitsikaate ‘iniariyarite ‘anutaiye miemete, tatenaripa mieme meta
ta'etsitaaru miemete, ‘iiki Xapa Ke Mitiyuwewieni pirakatetia ya
mitikahutiniki naanaimarika miyuwapakaki, ‘apita Yeiyari ‘lyaarimeki
mayuyexeiyani meta Tewi Heitserie Xeiyarika Ke Mirexeiya
‘eena tahauriwekamepa, tsiere xiamayatsika timaiweemeki ya
mireyuweiyaniki kimana naiti naanaimarika miyukateukuki ‘uka, ‘uki,
‘ukaxie, ‘ukixie mikanaanaimariekaki tahauriwekamepa.

Tiita mitiyuk

I Niuki ya pitiyuxewiriya mitiyutaxtamayataki kwinitiarika mikarayutinetiakaki

B ‘ukari, ‘ukitsi ya yikipita memiteyukuhiawe memikanaanaimariekaki naime
hauriwekamepa kiyariteta, pita piyuyexatani hauriwekamepa tiyeiyariyari
kename tseepa ‘uka ‘uki, ya tsepa ke mitiyukuhiaweni yaxeikia raye’axé
mipai kwinitiarika pikatixuaweré;

Niuki tinakemeki xapatsie payukaxewiriya, maana mekanieréti teitéri
m matiari texexeiyamete teitsiya mepiyetuaka, memiwaparewieka kehate
meminaanaimarietiwe ke memitetitamexiki;

‘litsikate Wararakara Hauriwekamepa memiti’'u mept'ixatsitaamete
III. tiitayari ‘ukari, ‘ukitsi ya yikipita memiteyukuhiawe tewakwinitiwamete
mete’utineika.

KE MFANE HETSIE PINUA XAPA KE
PA1 MITIYUWEWIENI MAYE’UTSE

‘Uka, ‘uki ya yikipita mitiyukuhiawe
‘unaanaimarieni Hauriwekamepa,
‘utaxatsieni, ‘utaxanetsieni:

a) Meyuhuhuutati
(Teyu’ikitiwaamete, te’ikitaamete,
te’uuximayataamete)

b) ‘litstikame Hauriwekamepa
miwe xika xeime naanaimaka
maana Hauriwekamepa
ti'uuximayataame ya
tiyi'ikittwaame.

c) Xika xewiti Hauriwekamepa
rawiyati yu’ukiyari ya yu'ukayari
naanaimaka.

Memitekwinitiarie ke mitititaki ‘uka ‘uki,
ukaxie, ukixie, miiki xika ke mi’ane
mitiuyunaanaima tsiere mitikwinitiarie
Wararakara Hauriwekamepa rawiyani.

Xika mitikwinitiarie xeikia
Hauriwekamepa rawiyani, miiki
matiari memiti’'u mepiteita xatsikaki

‘iyaarieya mepi’'uatiani tsiere niuki
raheima nunuwaame ke mayetaine
mepitixatiani.

Xika mitiuyukwinitia xeikia
Hauriwekamepa rawiyani, miiki ya
pititaniukieni ke ’ayetaitikaime ‘ixatsika
miyetuiriyarieni hepaina niuki ke
mitikwetatiarieni pi'enieni.

Xika Hauriwekamepa rawiyati yu'iwa
maana kakiekame‘unaanaimani,
xika miiki taita ranuyeyani, xika
naanaimariekame ‘uyuta’unirieni
miyuxaneta.

Hauriwekamepa ke hate wahamatia
miti'uuximaya, xika xewiti ya

hipati Hauriwekamepa kiekataari
mete’ukwinitiarieni, munaanaimarie
yuxaita ya Matiari Tixexeiyaamete
wahamatia piyutaxaneta, ‘itiana
xanetsika piyukatsuutiani.



TIITA ‘IYAARIYARITE RAYEXEIYA XAPA
TIYUPAREEWIWAAME

Xika katinakemeki tiuta’aita meta
meyumiireti mete’uyurieni yutirikariyaki
meyu’iti xeime ya yumiireme teitéri
mewarutinaanaimani, metewarutikwinitiani,
metewarutewiniani, warutimariuta.

‘Uka, ‘uki ya yikipita mitiyukihiaweki
naanaimarika panuyine, xika
mitirikatyeniki, yuxewiti ya yumiirett
yuhetsie me’ukuwaireti hipame ya
xeime me’unaanaimani, mi'ukaki,
mi'ukiki, ‘ukixieki, ‘ukaxieki, ke mi'ane
meuheiwe’erieki, xika ‘iyaarieyatsie
mete’ikwinitiani, me’itimieni ya maatsi
me’itsewiximani.

Yu’iwa ke mitiunaanaimani pixuawe,
mitiwaxiani, niukiki mitikwinitiani,
mitsewiximani, makina maiyatsie

minaanaimani, meta waikawa yiki pita;
piyiwe tseepa hakeewa ya mitiuyi,
mitiwayuti’'uuximayata, mirayu’ikitia,
kiekaripa taita, méxika tseepa keewa.




Hipati naanaimarika miyuwewie mi‘ukaki, ‘ukiki
ya yikipita mitiyukuhiaweki miiki kwetatiarikayari
mixuawe kanihikitini:

Niukiki yu’iwa ‘iyaarieya hepaina ‘eriyaarikatsie xika tikwinitiani, waritana
‘iwaya waana muyani, kaheuyuyehiati ‘ayani, haweeri tiyukuhiawéti ‘ayani,
yuxaitame kayiweme ya katirikaiyeme mita’eriekaxiani, ka’uka’iyaariti,
kayuxiamayati ‘ayani, yu’eirieti, wa’aati tixai mikaraniereni pai ‘anéti ‘ayani.

Ke mitiyukuheekiata:

a) Yu’iwa xika heitseriemeki kaxeiyani, mititewa mipai katitériwani, wa’aati ti
méxikatini ‘inaanaimaka, ‘itawe’erieka, heixani’erieti.
‘inenixeiyati yumamateki, yuhixiteki
‘axa ‘iyuruwani miiki pikwinitiarika d) Xika xeime yu’iwa yuuriyani ya xeime
tseepa heyemeki yuri pekaheitiwaxia matia ‘I'iniataneni xeikia ‘axa mitika’erieniki,
xaakarieyatsie; tikwinitiati, ‘aixi ‘iyaari mika’uyeikaniki.

b) Xika niuki ‘axa ‘aneme ‘anutuaximeni e) Xika mipai tikaweni kimana ‘iwaaya
yuiwa hetsie mieme xeikia neéni mitimaniki, tikunamirieti ke mitikamie,
tixeiyakameki, ‘itewiniati, ‘aixi ‘iyaari ke mitiuka’iyaari, tiita mitiyukwewirie,
mika’uyeikaniki; naimetsie heimana ‘uyemieti.

c) Yu'iwa xika ‘axa tikumamateni, ‘axa f) Waraheekiaritati tiitatsie ‘iwaaya
tikuhiaweni, ‘iyuriyati, ya xika ‘axa miranukawie ya tiita hetsiena mieme
tihiwiwani, niuki mitiyukukwineki mikatitemaiki, méxika ta ‘aixi miti'anene

‘ikihtaweni, yuteukaritsiyaki ke katikuxaxatiwati, ‘iwaaya miyukayeineki.



a)

b)

XUURITIARIKA MIYUHEEK{A

Miiki panuyine xika ‘imaame yu’iwa tiukwinitiani yutirikariyaki ya tixaiti
tiyumemiwame, tiyukwinitiwaameki, kimana xika naanaimariekame yiki ‘uyini,
miiki ri yuxaakaritsie méxikatini yutaita pai ti, ya naitsarie.

Ke mitiyukuheekiata:

Xika ‘itiwaxiani, hau’erieti ‘itihana, ‘ititaima,
‘itixutsini, ‘enutawaxiani, ‘auritaana
heitiwaxiani, ‘itiketsinaxiani, tixaitiki
titiwaxiani tseepa hakeewa xakaarieyatsie,
yeme ti yu’iiwirieti yu’iwa ‘unaanaimani;

Xika yu’iwa mieneni, waritana miiki
heukutsitsiiraxiani, hawai tataaya

ya ‘umeteya rekamuririeni méxika
hekatunirieni, tseepa tsi ke mitikwinitia
miiki ‘aixi kakananuyine mipai xika yu’iwa
‘uyurieni;

Xika xeime yu’iwa ‘uhiani méxikatini ‘ihiani
tima, ‘ixiipina ya titi’itsitiani;

d) Xika xeime wairiyarika ‘upitiani ‘axa

e)

f)

mitimaya mititi'ieniki hepaina mititikwaniki;

Piinite tiyumemiwaaméte ya
tiyukwinitiwaameki xika xeime ‘uxuuritiani,
tikwinitiani, ‘inaanaimani.

Xika yu’iyaaritsie tiyemaime piinite
tiyutaiyameki xeime tiukwinitiani, méxikati
tixaiti tihaxitsikiti mitixuawe tiyutaiyati
kimana ‘ika’itya naiti xakaarieyatsie
meuhinixianiki.




XiKA XEIME HAMATIA
‘UKAHUME ‘ITSEWIXIMANI |

Xika xeime tewi ‘ukumayiani ya
kara’eriwakaku wairiyarika ‘itimayiani
pairieyatsie, tikwinitiani tatsiari xika
wairiyarika ‘ipitiani miiki ‘inenixeiyati,
‘ikanaanaimati. ‘liki naanaimarika ‘eena
payehu xika ‘ipai ’i tiuyini:

1. Itsewiximamiti: Xika xeime ‘ukunakeme
‘itsewiximamiti tsi titihiawe, tatsiari ke
mi'ane miyuriene kayuhiaweéti ‘ayehiame,
‘imariutati, miiki xika heiwa ya maatsi miixa
ya tiuyurieni miya tiuka’iyaaru ‘uyeikani miiki
tst kakane’aixi mipai kakatine’ane.

2. ‘ltsewiximamiti xeime niukiwiyani:
Heuyu'iti hutiapai mikaweki
mitiwa’uuximaya méxikatini mitiwayu’ikitia,
ya tseepa hakeewa, xika mipai reuyu’iti
xeime ‘ukunani ‘itsewiximamiti, xeikia ri
miiki hetiana mitiweki rakumaiti kename
mitaxata méxikatini mitaxaneta kayiweme
‘eriett yiki tiyehiaweni tirikatyemeki wa’aati
‘ikunati hetsiana ye’ame mitaniukiki
kename pareewiya ‘itawawirieni tiku’eriwati
tiyurieneni ‘inaanaimaka.




Ke pauka tsewiximarika manuyine:

Xika xeime ‘utawikiiya, yumamaki yiki
‘iyuruwani ya yuyuariki, ya xika mipati
tixexeiyani;

Niuki yuriyarika, hayari ya minaanaiya
xika yuwewieka xeime hetsie timieme,
tsepa yixaita ya yumiireti, kename ke

'aku’ane ya miti'anene hetsie timieme.

Xika ‘ikumayiani, yiki tiku’eriyati miiki ya
kara’eriwakaku.

Xika wairiyarika xeime pitiati yu’ikiya
mirayetuirieniki tseepa ke reku’ikieti.

Xeime hetsie timieme kename ya
miti'anenetsie ke 'aku’ane ‘anuyineme
xika niuki ‘anutuaximeni;

Tiyexatati, xeikia tsi ri yuhetsie
mirayuye’atiirieniki kename xika ya tiuyini
tiyetuani;

Xika xeime ‘ukunani mipai

tikuhiawéti kename ‘aixi pareewiya
tiyetuirieni ya ‘ikitiarikayatsie
‘iparewieni xika ya tiutanaki’erieni
hawai pai meheyukaxeiya, tatstari
kayu'uuximayatsikata, kayu’etsikwera,
ya pai ti'unieti kename pai ‘aimieme
hamatiana kahuuni.

Yiki pita tiku’eriyati ya kara’eriwame
xeime hura kwitiwa, kwitiwa yeweiyani,
yemeki ‘enutaxeiyati ya ‘etewameki,
tseepa heekiapa ya makina mayaitsie.

Xika waikawa reuyumaimikini ke mi'ane tawari naanaimarika mihiki,
‘eena xapa naimime pukaxeiya www.igualdad.udg.mx



MAKINA MAIYAKI NAANAIMARIKA

Miiki pixata kename tecnologias de la informacién mitiuyuteriwa
tiyukumaiwati, tatsiari internet hetsie, niuki n¥’arita, maana miirikia ya
correo electronico hetsie tiyuparewieti xika xeime ‘axa miranuyitikaki
‘’'unieni, titewiniani, ‘itimariuta, yuxaitame tukaari mayuyexeirie maana
heuyehani, ‘iyaaritana tikwinitiani, ya tewiyatsie ya tuminieyatsie
‘inaanaimani.

Ke mitiyukuheekiata

Makina maiyaki tsewiximarika: Ya kara’eriwakaku hetsiena

Pai pireyuti’eniiriiki, xika xeime mieme heekiapa tiyetserarimeti,
‘aurahura yeweiyani, ‘imariutatt, miiki ri ‘Gtsikateya, ‘ikiyate,
‘inanaimati, ‘axa’imatiati, ‘ikiyateya mitiuyuatika ya
‘ihaxiatiati, neeni tixeiyati, mitiyu’eniiriiki, tseepa mitiyuri
makina maiyata ya ‘iyurieneni, ya ‘i’iitati, xika nuunutsi,
‘'unieti, ‘itiett ‘i’unieti, niuki miayema ya weereme
mitiyukukwineki, hekarika yayurieneni.

niukiyari wewieti, ya tsepa ke

mireiyurimiki. Tsewiximarika

xatsika

KEPEMITITIITA NAANAIMARIKA
RANUYINE ‘UKI XEIK{A ‘UKA
MUNAANAIMANI

RIAVVAVS,

Tseepa ‘uka ‘uki, ‘ukaxie, ‘ukixie munaanaimarieni piyiwe. Tewi
naanaimarikayari panuyine, xapa ti'aitaame mikanu’enieni, pai
mayetaine kename ’uka, uki ya yikipita mitiyukuhiawe heitserie
mepexeiya, ‘iitsikame waheima pinunuwaame, heitseriemeki
miyiyiratiaka.

Ya ’aneme payukumaika kename tseepa ke 'anéti tewi, tseepa
ke mititiita, miiki yiwe munaanaimarieni yatini mitiuyunaanaimani.
Tsiere ta, piramatsiwa kename mirayu’ikitiarie, hipati maatsi
teyu’ikitiwaamete waikawa menaanaimarie (miiki ri ‘ukari,
mem#’ukaxietika, ‘ukixietika, ya memika’'ukari hepaina ta
memika’ukitsi).

‘Ukari
wanaanaimarika:

Miukaki xika ya ‘iyurieneni, ‘inaanaimaka,
‘iyaaritana tikwinitiani, tiita mirexeiyatsie
‘inaanaimani, tuminieyatsie, ‘itsewiximani,
‘awiekameki ya heekiatsipa, ya ri maatsi
xika ‘imieni.




Ke mi'ane minaanaimarieneni ya xewitt xika

ya 'aneme ‘akumaika kename naanaimarika

|:H:| @ xuawe.

Piyiwe hetsiena mieme miranuyukanani ke
mi'ane mitiutaxanetaxi.

Teitéri memite’uteriwariwa Matiari
Teyuteitaamete, Comisiones

de Responsabilidades y
Sanciones hetsie memayé’u,
hepaina tsiere Unidad para la
Igualdad (UPI) meta Oficina de
la Abogacia General (OAG),

miiki xeikia mepiyiwawe ya

‘aneneti xanetsika mayuka’utia
hetsie memeutahaxiani,

kimana, wahetsie mieme xeikia
pireuyuyepieni ya rayukumaiti ke
memiteyuruwame.




KE PA MITIKAYANI XiKA
TIUTAXANETA

Muuwa pai heuyame pitiutaxaneta, maana
Hauriwekamepa ya yuhauriwekaripa
t’'uuximayatame tiyu’aimieme matiari
tixexeiyaame miwe hetsia.

Xika ri xeime matiari tixexeiyaame
ka’ukaxeiya, kami pita ‘Utsika panuni'ani
igualdad@udg.mx.

Tseepa ke ’aneti ‘iitstkame ya tewi
t’'uuximayataame Wararakara Hauriwekamepa,
xika niereni kename xewiti naanaimarie,

ya pirehiaweni kename Xapa Ke

Mitiyuwewieni tika meta pititixatiani kename
yiwe muyutaxaneta ya 'aimieme Matiari
Texexeiyaame memiti’'u wahetsia.

Ya ‘aneme payukumaika kename yuxanetaame
tawari mikanaanaimariekaki, miiki heitserie
matiari tiyuteitame miwe hetsia ye’atiarieni,
‘utimana miiki miparewieni Xapa tinfawaame
mitika hetsie yuparewieti

Matiari
texexeiyaamete: ¢

Mepixatsiwa teitéri yati’aneneme
memitetixexeiya, meminaanaimarie
matiarimeki memiwateita, matiari
memiteti’ixiarieni ke mirekukuye;
xanetsika manunanake tatsiari ya
mi’anene naanaimarika mirakatetia,
‘itimana ta ri ya memite’in’ani
‘iitsikame ke ’anéti mititixexeiya
hetsie; xika heuyeweka, yapauka
teitsiya ya ‘tiwiyarika pita’iwauni miiki
minaanaimarie hetsie mieme.




‘ITSIKAME KE MITIKAYANI
TIYUNAANAIMAWAAME
MAYUKAHIANIK: XiKA XEIME
TIUKWINITIANI

Xapa ti'aitaame Ke Pai Mitiyuparewieni Hauriwekamepa mitika
pirahekiarita kename mayukahianiki ‘ipai ranuyeyeiwe:

Pitaxatiarieni kename tiunaanaima.

Pititaxatiarieni tiita hetsie ‘axa mitikake meta ke tiyini xika
yaxeikia tikamieni.

Yu’'uuximayatsika xei wiitaari minawaiyarieni, ke tsi miranuyineni.
Heiyemeki manayehiiyani yu’'uuximayatsikatsie.

Panayehiiyani yu’'uuximayatsika minawaiyarieni.
Mitikunamiyarieni tawari xeime ‘uuximayatsika Hauriwekamepa
taita mikapitiariekaki.

‘liki ya ‘anenemeki pirayukahiani, maatsi ta ‘akuxi teitéri
Hauriwekamepa kiekataari ‘ikitiarika mepiyetuani, miiki

rakatetiakame ya miti'anenetsie ‘aixi miretimaniki, piyetua UPI, ya tini
‘iitsikame ya pitayini ke 'aneneti ‘ikitiarika.




NAANAIMARIEKAME

MEXI NEYUXANETA TIXUAWE
NEHETSIE TINUNUWAAME

Tewi Matiari Tiyuxexeiyaame, mexi rayuyeteitarimeni,
piyiwe pai mitiu’iwauni ‘iitsikate Hauriwekamepa memi’u
wahetsia, kename mexi ya reutewimeki naanaimariekame
hepaitsita ‘fiwiyarikaya ke yeme ’aneneti meuyewetsé
yetuiriyarieni.

‘litsikate Hauriwekamepa memiti’'u pitiwa’uuximayatsika
memite’aitani ‘fiwiyarika meuyewetsé mayuye’atiwaniki,
miiki ya pitiwatahiawé Comision Permanente de
Responsabilidades ke ’anenetti, pai tiyukwewati kename
kwiniya kwiti mikayu’'uayemarinia kayuxuawitiaka.

Ke ’aneneti ‘iwiyarika mayutinetiani naanaimariekame hepaitsita, ‘iiki pthiki:

|,

XEIYARIKA:

® Yu'uuximayatsie ya paimexia ® Piparewiyaka yu’ikitiarikatsie.
mika’uuxipitiarieni. ‘uayetiarikatsie, teitsiya hepaina
ke mitiuyuxaneta, meta tiita tawari
©® Xaitsie pita manuni’arieni, mireuyewekatsie piparewiyaka.
mikara’uuximayakaitsie,
ya yikipita ‘upaukakaku @ Pita’imaiyarieni, tawari ke mi'ane
mitiuti’'uuximayatani. muyutaxanetaxi mika’uniekaki,
mika’imariutani, ya yiki ‘axa
® Mitiuyunaanaima ya pikatikamieni miiki yuxanetame
mititahiawarieni ke mi'ane hepaitsita.

minaanaimakai ke mitixeiyakai
pai ri mikatikamieni meta pai ti ® ‘litsikame kiekaripa tihiweeme
‘auriena mikayukweriwayurieneni.  hetsia ya ’'aneme payuheekiata ke

mitiyiane.
® Hauriwekamepa mieme ke
mayetaine niuki raheima ® Tseepati ke '"aneme kwetatiarika
tinunuwaame miiki mutaxa Comision Permanente de
pirayuye’atiwani; Responsabilidades y Sanciones

piyiwe mipai mitikamieniki
puheekiatsie miiki pitimayiiyaya.

Ya pauka ‘iwiyarika kwetatiarika pika’ayexeiya, pita pitiwaune tawari nanaimarika
mikayuwewiekaki meta nanaimarika heima pinunuwame. Pita, ya pauka ‘iwiyarika
nanaimariekame wapai pakétsa, tatsiari, yapuka yapitikayeika, heitseriemeki tiyutixexeiyati
nanaimariekame kemaku’ane.



KE MEMINETETEITANI YA KE
MEMINETEPAREWIENI MATIARI
TEXEXEIYAAMETE MEMITI’U

Teitéri matiari texexeiyamete memiti’'u ya mepitekakine teitsiya naimime memiwayetuirieni

naanaimariekate wahetsia memiye’axia, ya wahetsia memiye’atiarie;

Ke memiteyuruwame hipati ‘iiki pihiki:

Matiari teitsiya piyetuaka, miiki ri niuki mi'uaye,
‘ikitiarika ‘iitstkame niukieyaki yuheima ke
mitiunuani, ya ‘uayeki ‘iparewieti, heekia tsi tiita
mireuyehiwa naanaimariekame.

Ya pitikamie keewa naanaimariekame meti'iwawiya
muuwa ‘aixi mitiuye’aneniki, ‘aixi ‘uyemayakame,
‘uye’awiekame kimana ‘axa memikamatiarieka.

Naanaimariekame pai pirahiaweni kename naiti
hetsiena mieme ‘awiekameki ranuyukanani meta
kename naime ya tiyini mi'iwiyariekaki.

Ke mitiutiyixia pititixeiyaxiani, kimana
miretimaniki tsiere mitikaxeiyaki ke *aneti

meta ke titirikatyeti naanaimarika puyuweewi,
piretimani xika ‘unaanaimarieni ke mitititaki,
meta tiyunaanaimawaame manuyexatsie hetsie
pitikaxeiya ke mitiuka’iyaari meta ke maku’aane.

Naanaimariekame kwinitiarikaya pitixeiyaxiani,
xika tst heuyeweka, teitsiya niuki 'uaye ke 'aneme
meuyehiaka piyetuirieni.

Naanaimariekame ke mitiyutixata maana
kanieréti pititixatiani, pixeitsitiani huyé ke ‘aneme
manukuweiya ‘aixi mirakayiniki.

‘litsikate Hauriwekamepa ya ti'anene
memite’ayexeiya wahetsia pit'iwauka tiita
mireuyeweka kimana naanaimariekame
miteitsieka, ya tini xanetsika miyetuiriyarie
miyeweiyatiyaniki.

Piranunanakeni tsiere piraka’utiwani xanetsika
mi’atiiriyariwa naanaimarikapa manunetika,
maana miyuxata xika ‘uka ‘uki, ‘ukixie, ‘ukaxie
naanaimariekametini, miya mitiyurieneni
Hauriwekamepa peiyepiri.

‘litsikate Hauriwekamepa ya 'aneneme
memite’ayexeiya wahetsia piranuni'ani xanetsika
meta naime xapate raye’atikaime, ya pitiyurieneni
mexi nauka tuukari ka’anukayeiwe miranuhuritsie
pai ti.

Naanaimariekame ya tixanetaame ya pirahiaweni
ke mitiweiyatiyani xanetsika meutahatia.

Tewi matiari tixexeiyaame
miwe miyini yuxanetaame
xapa piyetuirieni pai
reku’'ukame kename ‘enunakixi
meta matiari ‘iti’iwawi.

Tewi matiari tixexeiyaame miwe ‘ipai pitikamieni:

Yu’iwa peti’enietiyeikani, tinakeme ‘ixeiyati, yiki katiku’eriyati
Naanaimariekame hetsiena pukuwaireni, mi’enieki
Pikayiwe naanaimariekame ke miranayemie hetsie

meuyeniukani

Naanaimariekame pititixatiani ke pai teitsiya tiyuyeweiyatiyani
meta ke pai ‘aixi pirakayiwe ya ke pai pitiuparewiyawe.




KE ‘ANENETI HUUTAKITIARIKA MiYUYETUANI
TEYUNAANAIMAWAAME WAHETSIA

Ke 'aneneme huuta’ikitiarika memitipini ‘iitsikate

ya‘aimieme memiti’d, miiki pirayuye’atiani miireme I-TITA MiTIYUKWEWIE:

‘ikitiarikatsie, kimana piranukayuné ke mitititaniki Kimana pitiyuti’ikitiani tawari

naanaimarika miyuwewie. Memiteta’ikita mepiyia mikarayuye’erieniki maiya hetsiena

Unidad para la Igualdad, me’iparewiekaku tiyuwaireti ya ti tiyu’iiwiyati naanaimarika
kuruuxi miti’u ‘iiki ya miti'anene memitetixexeiya, mayuheekiaritia, miyuwewie meta heiyeme
mepiteteita, meta memitipine tiyunaanaimawaame miyuyeweiya xeikia ri naanaimariekame ke
ke mitiyuhiani, kimana Hauriwekamepa mitititaki, ‘uka, ‘uki, ‘ukaxie, ‘ukixie.—l
manuyukapariya ke pemitititaki naanaimarika.

Yunaiti Hauriwekamepa memite’awiya, xika me’unieré kename naanaimarika xuawe,
wahetsie piranutaka ya memaitikani kename ya tiyiane ‘utimana tiyunaanaimawaame
miwakeniki. Tseepa ke’ane xika Hauriwekamepa rawiyani meta xika niereni kename
xewiti naanaimariene pihetsiena mieme ya maineni kename ya raku’ane, miiki ‘iitsikate
pai ‘aimieme memi’'u wahetsia.

Ta’iyaaritiarika

Ya 'aneme payukumaika kename Hauriwekamepa ya tiyuta’uuximayata tiita hetsie
mireuyewetsé kimana miyutapariyaki tseepa ke ‘anéti naanaimarika, matiarimeki
maatsi hayuye’eriwati kehate ya memite’atinaanaimariexime, wa memeukaxiriya, ke
memitetitamexiki naimetsie memikatepitiarie, miiki tsi maatsi ya metenanuyehu ‘ukari.
‘Aimieme, naiti ke mitiyu’uuximayata naanaimarika manuyukanuitianiki, miyuti’ixiarieniki
meta tenaanaimawaamete memayukahipaniki miiki ya pitiyuyuriene ke pemitititaki
naanaimarikayari heiyeme miyutapariyaki.

Xika waikawa maatsi reumaimikini, piyiwe
‘eena pagina hetsie xapa ke pai mitiyuwewieni
naimime muta’ixiarieni

www.igualdad.udg.mx




L XiKA PE'UNAANAIMARIENI

’

KENAYE'AXI -
MATIARI e
TIXEXEIYAAME HETSIA

‘liki tewi, ‘axa kametiku’eriyati pimetsi’enieni ke mireutiyixia,

‘itimana 'apareewiwaamete wahetsia metsi’atiani.

